
Në bazë të nenit 24, paragrafit 1, nënparagrafit 1.4, të Statutit të Federatës së Volejbollit të 

Kosovës , Bordi i Federates së Volejbollit e Kosovës, në mbledhjen e mbajtur me 24 Nëntor 

2022 miratoi këtë: 

 

REGULLORE PËR REGJISTRIMIN E KLUBEVE TË 

VOLEJBOLLIT 
 

I. PARIME TË PËRGJITHSHME 

 

Neni 1. 

Me këtë Rregullore, rregullohet mënyra dhe kushtet për regjistrimin e klubeve të volejbollit, 

fuzionimi-bashkimi i klubeve, pezullimi dhe pushimi i anëtarësisë.  

 

Neni 2. 

Me aktin e regjistrimit klubet dhe anëtarët e tyre e fitojnë të drejtën për t’u paraqitur në garat e 

volejbollit, në vitin garues për të cilin janë regjistruar.  

 

Neni 3. 

1. FVK përbëhet nga klubet e volejbollit të regjistruara në Republikën e Kosovës.   

2.  Për të qenë anëtarë të FVK-së, klubet janë të obliguara të regjistrohen në  FVK, për 

çdo vit sezonal më së largu deri me 1 Shtator.  

3. Regjistrimi i anëtarëve bëhet përmes pagesës së shumës financiare për anëtarësi e cila 

përcaktohet me vendim të Bordit të FVK-së.   

4. Anëtarësia në Federatë behët pas plotësimit të kushteve dhe dorëzimit të 

dokumentacionit si në vijim: 

4.1.  Aplikacioni për anëtarësim me deklaraten për respektimin e Statutit dhe të gjitha 

akteve normative të FVK-së;  

4.2.  Certifikata apo kopja e noterizuar e regjistrimit të OJQ-së e anëtarit në Ministrinë 

përkatëse për Administratë Publike;  

4.3.  Vendimin e Drejtorisë Komunale përkatëse për sport nga komuna në të cilën anëtari  

ka selinë;  

4.4.  Leterkonfirmimin nga Ministria përkatëse për Administratë publike për personin e  

autorizuar;  

4.5.  Të dhënat mbi xhirollogarinë aktive të anëtarit;  

4.6.  Listen e antarëve të klubit;  

4.7. Statuti i klubit / shoqatës me vulë dhe nënshkrim 

4.8.  Akti i themelimit, me së paku pesëmbëdhjetë (15) persona fizik të moshës madhore  

(mbi 18 vj.) 

4.9.  Vërtetimi për shlyerjen e detyrimeve tatimore nga ATK-ja 

4.10.   Dokument identifikues personal të lojtarëve 

4.11.  Listën e anëtarëve në detyrat udhëheqëse dhe listën e trajnerëve. 

5.  Anëtarit i aprovuar përkohësisht nga Bordi, nuk ka të drejtë të propozoj, të zgjedhë 

apo zgjidhet në asnjë organ të FVK-së, deri pas pranimit të plotë nga ana e Kuvendit, 

sipas nenit 7, pika 8 e Statutit të FVK-së.  

 

Neni 4. 

1.  Çdo vit klubet duhet ta bëjë ri-regjistrimin. Për ri-regjistrim klubi duhet ti plotësoj 

kushtet si në vijim: 

2.  Aplikacioni për vazhdimin e antarësisë, 

3. Dokument identifikues personal të lojtarëve. 

4.  Plotësimin e dokumentacionit nga neni 3 (nëse ka ndryshime ose mungesa). 

 

Neni 5. 

1. Bordi i FVK-së, sipas kushteve të përcaktuara në nenin 3 të kësaj rregullore, aprovon 

përkohësisht anëtarin.  

2. Sekretar i përgjithshëm i FVK-së, për anëtarët që regjistrohen, lëshon letërkonfirmim 

pas aprovimit nga Bordi i FVK-së.  

3. Anëtarësinë për pranimin përfundimtar të anëtarëve të rinj në FVK e bënë Kuvendi i 

FVK-së me 50% +1 të delegatëve të pranishëm në mbledhjen e radhës, në të cilën 

anëtari i sapo pranuar nuk ka të drejt vote.  

5. Anëtarëve te rinj në FVK, e drejta e votes ju njihet në mbledhjen e radhes pas asaj që 

janë pranuar për anëtar të rinj.  

 

Neni 6. 

1. Anëtari i FVK mund të pezullohet për një periudhë të caktuar apo përjashtohet nga FVK 

në rast të shkeljes së Statutit apo akteve tjera normative të FVK-së.   

2. Vendimin për pezullimin e anëtarësisë së anëtarëve e merr Komisioni Disiplinor i FVK-

së  në bazë të Statutit dhe akteve tjera të FVK-së.  

3.  Vendimin për perjashtimin e anëtarit e merrë Kuvendi i FVK me 50% +1 të delegatëve 

të pranishëm. 

4. Anëtari i pezulluar ka të drejtën e ankesës në Komisionin e Ankesave në FVK.  

5. Pezullimi i anëtarësisë nuk e liron anëtarin nga detyrimet financiare ndaj FVK-së të 

cilat janë krijuar deri në vendimin mbi pezullimin.  

6. Anëtarësia në FVK,  konsiderohet e pezulluar për të cilindo klub që nuk merr pjesë në 

garat e organizuara për stinorin aktual.  

7. Anëtari i pezulluar nuk ka të drejtë vote, të zgjedhë, të zgjidhet dhe të propozoj 

zgjedhjen e kandidatëve në organet e FVK-së.   

8. Anëtaresia mund të mbaron edhe me dorëheqje, të cilën e aprovon Bordi i FVK-së. 

Dorëheqja e anëtarësisë nuk e liron anëtarin nga detyrimet financiare ndaj FVK-së të 

cilat janë krijuar deri në dorëheqje.  

9. Anëtarësia mund të mbaron edhe me shkrirjen apo fuzionimin e një anëtari në tjetrin 

anëtar, i cili mund të jetë vullnetar ose ligjor. 

10.  Klubet që fuzionohen duhet që të hartojn një marrëveshje mbi bazen e statuteve të 

klubeve, në të cilen, në mënyrë specifike do ti përcaktojnë të drejtat dhe detyrimet mes 

tyre, si dhe të drejtat dhe detyrimet me FVK-në dhe institucionet tjera relevante.  

11. Marrëveshja sipas paragrafit 9 të këtij neni duhet të dorëzohet më së largu 7 ditë pas 

aprovimit nga klubet në sekretarinë e FVK-së për aprovim.  

 

Neni 7. 

1. Kjo rregullore hyn në fuqi pas aprovimit nga Bordi i FVK-ës.   

2.  Interpretimin e kësaj rregullore e bënë Bordi i FVK-së, cili mund të kërkoj këshilla nga 

Komisioni për Akte Normative.  

 

 

 

 

 

Kryetari i FVK-së         

Bahri GJINOVCI         

________________         

 

Nëntor 2022 

